
                25 желтоқсан, 2023 жылғы дерегі бойынша 

– Сіздермен Жаңа жыл алдында кезде-
скеніме қуаныштымын. Барлығы бұл ме-
рекені жақсы көреді және жаңа жылдық 
ғажайыптарды күтеді. Бақытты балалық 
шақ, мықты денсаулық тілеймін, оқуда 
озат болыңыздар. Барлық армандарыңыз 
орындалсын.

Әрбіріңіздің арман, мақсаттарыңыз 
бар. Білімді жетілдіріп, пайдалы істермен 
айналысып, еліміздің болашағын ойлай-
тын азаматқа айналуларыңызға тілек-
теспін. Біз өз тарапымыздан сіздердің 
тәлімді тәрбие мен білім алуларыңызға 
жағдай жасаймыз, – деді облыс әкімі. 

Президент шыршасына 9-13 жас ара-
лығындағы ата-анасының қамқорлығын-
сыз қалған, аз қамтылған, көпбалалы 
отбасы балалары, мүмкіндіктері шек-
теулі балалар, сондай-ақ, оқу үздіктері, 
жарыстардың жеңімпаздары шақырыл-
ды. Биылғы шырша тойына балалар үй-
лерінен, түзету мектеп-интернаттарынан 
және кемтарлар қоғамының мүгедек бала-
ларынан  200 балдырған қатысты.

Мерекелік кеш аясында балалар 
әртүрлі ертегі кейіпкерлер боп киініп, 
Жаңа жылдық шыршаны айналып, ән сал-
ды. Бүлдіршіндердің тілектерін орындап, 
сыйлық үлестіруге Аяз ата және Ақшақар 
келсе, сондай-ақ, ертегі кейіпкерлері де 
мейрамға арналған кештен табылды. Ба-
лалар «Қош келдің, Жаңа жыл!» атты 
ертегі әлеміне саяхаттады. 2024 жылдың 
символы – айдаһар қонаққа келді. Балалар 
Алдар Көсе және Бауырсақпен бірге көңіл 
көтерді. Салтанатты шараның негізгі кей-
іпкерлері кештің көркін қыздырып, ата-а-
налардың да жүрегіне қуаныш сезімін 
ұялатты. Кішкентай  көрермендер үшін 
дайындалған театрландырылған қой-

● ПРЕЗИДЕНТ ШЫРШАСЫ

Қуанып бала, шаттанды ана 
Ел Президенті атынан балалардың Жаңа жылдық шыршасын өткізу дәстүрге айналғаны бел гілі. Қарағандыдағы шырша тойы «Europа» мейрамханасында өтті. 

Келе жатқан Жаңа жыл мен балаларды Мемлекет басшысының атынан облыс әкімі Ермағанбет Бөлекпаев құттық тады.

Аяулым СОВЕТ,
«Ortalyq Qazaqstan»

● ӘЛЕУМЕТТІК ҚОЛДАУ

ылымдар оларды ертегі еліне шақырды.
–Бізге Президент шыршасына шақыр-

ту хаты келді. Шырша тойы осындай ерек-
ше болады деп күтпедік. Жаңа жылдық 
кешке барлығы әртүрлі ертегі кейіпкер-
лерінің киімін киіпті. Сыйлықтар алып, 
қуанып тұрмыз, – деп бөлісті «Құлын-
шақ» балалар үйінің тәрбиеленушілері. 

Мерекелік кеште өнерге жақын өрен-
дердің көңіл күйі көтерілді. Әр бала сый-

лық ретінде смартфон, тәттілер мен Пре-
зиденттің жеке құттықтау ашық хаттарын 
алды. Балалар риза болып, ұйымдасты-
рушыларға ғажайыптар мен тосынсыйлар 
үшін алғыс айтты.

Мерекеге Теміртаудан келген Қаракөз 
Жолдыбай Президент шыршасына шақы-
ру алған кездегі қуанышымен бөлісті.  

–Анаммен бірге дайындалдым, киім 
таңдадық. Мен бұрын-соңды мұндай қой-

ылымды көрмедім. Биыл қазақ тілінен 
түрлі олимпиадаларға қатысып едім, мені 
Президент шыршасына шақырды, – деді 
«Озат» мамандандырылған мектеп-ли-
цейінің алтыншы сынып оқушысы Қа-
ракөз Жолдыбай. 

Көңілді бағдарлама соңында балаларға 
арнап мерекелік дастархан жайылды.

Суретті түсірген 
Жангелді  ӘБДІҒАЛЫМ

Дөңгелек үстелге қатысқан облыс 
әкімінің орынбасары Ерлан Құсайын 
әлеу меттік мәселелердің шешімін табуға 
ат салысқан орталықтың жұмысын оң 
бағалайтынын жеткізді.  

– Кез келген мемлекет үшін отбасы, 
оның бүтіндігі мен амандығы маңызды. 
Ана мен баланы қорғау, отбасы инсти-
тутын сақтау, құқықтық, қаржылық сау-
аттандыру бағытындағы жұмыстардың 
барлығы бүгінгі таңда қажет. «Шаңырақ» 
орталығы жұмысын енді бастаған кезде 
де біз қолдаған едік. Алдағы уақытта да 
қолдау жасай береміз. Сіздердің еңбек-
теріңізге алғыс, – деді Ерлан Бейсембай-
ұлы. 

– Қарағандыда 7 мыңнан аса көпба-
лалы отбасы тұрады, – дейді орталық ди-
ректоры Ләззат Қожахметова. – Оларға 
«Шаңырақ» көпбалалы отбасыларды қол-
дау орталығы заңгерлік-психологиялық, 
әлеуметтік кеңес берді. Өмірлік қиын 
жағдайдан шығару үшін кешенді көмек 
көрсетті. Мемлекеттік бағдарламалар 
насихатталды. Орталық тек әлеуметтік 
мәселелерді шешумен айналыспады. Тәр-
биелік-идеологиялық жұмыс та жүргізді. 

Шаңыраққа шапағат
Әлеуметтік аз қамтылған отбасыларға көмек, көпбалалы аналарға қолдау көрсетіп келген «Шаңырақ» орталығы үш 

жылдық жұмысын қорытындылады. Достық үйінде өткен дөңгелек үстелде атқарылған жұмыстарды ортаға салып, бұл 
істе белсенділік танытқандар Алғыс хатпен марапатталды.

Жансая ОМАРБЕК,
«Ortalyq Qazaqstan»

Ләззат Таймырқызы «Шаңырақтың» 
жүзеге асырған жұмыстарын тоқталды. 
Олардың қатарында түрлі отбасылық сай-
ыстар, көпбалалы отбасылардан шыққан 

балаларды сүндеттеу, мүмкіндігі шектеулі 
балаларды қолдау бар. 

–  Орталық үздіксіз, ақысыз түрде 
кондитерлік, тігін, визажист, шаш қию 

бойынша  шеберлік сағаттарын өткізіп, 
аналарға жаңа мамандық меңгеруге, кәсіп 
ашуына мүмкіндік жасады. Барлық төрт  
орталыққа зорлық-зомбылыққа ұшыраған 
отбасыларды түнететін жеке бөлмелер 

ашып, кереуеттер қойылды. Бізге жүгінген 
ана мен баланы дағдарыс орталықтарына 
орналастырдық. «Асаруме», «Харекет», 
«Зекет», «Бірлік», «Ана-мама» қоғам-

дық қорларымен және кәсіпкерлерімен, 
құрылыс компанияларымен тығыз бай-
ланыста жұмыс істеп, қайырымдылық 
жасады. «Талбесік» ұйымы құрылғалы 
34 отбасы қайырымды жандардың көме-
гімен баспаналы болды, – деді Ләззат Тай-
мырқызы. 

Осы басқосуда 35-ші баспананың сер-
тификаты көпбалалы ана Алена Регерге 
табысталды. Оның айтуынша, бұл күтпе-
ген жаңалық болды. 

– Ойымда ештеңе болған жоқ. Жаңа 
жыл қарсаңында балаларға сыйлық беру 
үшін шақырған шығар деп ойладым. Шы-
нымен де, отбасымыз үшін сыйлық бол-
ды. Қазір Майқұдықта 9 қабаттан пәтер 
жалдап тұрамыз. Балаларға көтеріліп-тү-
су қиын. Үлкен баламның мүгедектігі бар. 
Енді, жер үй қарап жатырмыз, балаларға 
ыңғайлы болсын деп, – дейді Анна Пе-
тровна. 

«Шаңырақ» орталығы кеңес беріп, 
шаралар өткізумен ғана шектелмеді. 
Әлеуметтік саладағы мәселелерді мини-
стрлермен талқылап, Үкіметке жеткізуге 
үлес қосқанын атап айту керек. 

– Көптеген ұсыныстар қабылданып, 
түрлі мемлекеттік бағдарламаларға өз-
герістер енгізілді. Мәселен, «Бақытты 
отбасы» ипотекалық бағдарламасына 
алғашқы жарна беру, білім қорын ақшалай 
беру, атаулы әлеуметтік көмектің әлеумет-
тік пакетін монетизациялау жайлы ұсы-
ныстарымыз қолдау тапты. Қайтарымсыз 
грант, білім беру, медицинаға қатысты 
мәселелерде де талқыланды, – дейді Ләз-
зат Қожахметова. 

● ДЕНСАУЛЫҚ

Облыстың санитариялық-эпиде-
миологиялық бақылау департаменті 
басшысының орынбасары Гүлжан Бай-
гутанованың айтуынша, бүгінгі таңда 
қызылшамен ауырып жатқандардың 
85%-ы – екпе алмағандар. 

– Аурудың таралуының алдын алу 
үшін 6 қарашадан бастап, қосымша 
жаппай иммундау шаралары қолға 
алынған. 6-11 айлық және 2-4 жас ара-
лығындағы балалар, сондай-ақ, меди-
циналық қызметкерлер екпе алуы тиіс. 
25 желтоқсандағы дерек бойынша қы-
зылшаға қарсы 20 278 адам екпе алды. 
Оны ішінде, 6-дан 11 айға дейінгі бала-
лардың саны – 4 441, 2-4 жас аралығын-
дағы балалар – 12 811, 2 006 медици-
налық қызметкер бар, – дейді Гүлжан 
Жақтайқызы. 

Маман  жұқпалы аурудың алдын 
алудың ең сенімді әдісі – вакцинация 
екенін айтты.  Ол 2015 және 2019 жыл-
дары қызылшаның таралуы кезінде қо-
сымша иммундаудың арқасында ауру-
дың таратуын тоқтатқанын да атап өтті. 

Қызылша, отит, пневмония, энце-
фалит, менингит, панэнцефалит сынды 
асқынуларға себеп болуы мүмкін екенін 
естен шығармаған жөн.

Қызылшамен
ауырғандар
азаяр емес  

Кешегі күнгі дерек бойынша қы-
зылшамен ауырғандардың басым 
көпшілігі Қарағанды қаласының 
тұрғындары. Ауырған 671 адамның 
433-і, яғни, 64,5%-ы облыс орта-
лығында тіркелген. 

Жансая ОМАРБЕК,
«Ortalyq Qazaqstan»

ҚҰРМЕТТІ  ОҚЫРМАН!ҚҰРМЕТТІ  ОҚЫРМАН!
Газетке 2024 жылға жазыл жүріп жатыр. Жазылуды «Қазпошта» АҚ Газетке 2024 жылға жазыл жүріп жатыр. Жазылуды «Қазпошта» АҚ 

пошта байланысы ның бөлімшелерінде, сондай-ақ, Ермеков көшесі, 33 үй, 8-қабат пошта байланысы ның бөлімшелерінде, сондай-ақ, Ермеков көшесі, 33 үй, 8-қабат 
мекенжайы бойынша редакцияда  ресімдеуге болады. мекенжайы бойынша редакцияда  ресімдеуге болады. 

Санаттар Жеткізусіз «Қазпошта» АҚ
Қала (теңге)

«Қазпошта» АҚ 
Аудан/ауыл 

(теңге)

Кәсіпорындар
мен ұйымдар 
үшін

6 ай 5827,65 5891,70
12 ай 11655,30 11783,40

Жеке 
жазылулар
үшін

12 айға
4116

6 ай 3079,65 3083,70

12 ай 6159,30 6167,40

НАЗАР АУДАРЫҢЫЗ!НАЗАР АУДАРЫҢЫЗ!
«Ortalyq Qazaqstan»  газеті редакциясында баспа бағасы бойынша «Ortalyq Qazaqstan»  газеті редакциясында баспа бағасы бойынша 

(жеткізу қызметтерінің құнынсыз)  балама жазылу жүргізіледі.(жеткізу қызметтерінің құнынсыз)  балама жазылу жүргізіледі.

  Анықтама телефоны:  Анықтама телефоны:  41-26-8541-26-85, , 8-702-638-56-85, 8-705-902-04-05.8-702-638-56-85, 8-705-902-04-05.
    Е-mail:     Е-mail: otdel.pochtovyy@bk.ruotdel.pochtovyy@bk.ru

Жаңадан ашылған Жастар орталығы-
ның 1965 жылы салынған екі қабатты 
ғимараты бұрын Е.Бөкетов атындағы 
университеттің колледжі бөлімшесіне ти-
есілі болатын. Ол 5-6 жыл қаңырап, бос 
тұрғаннан кейін қала әкімдігі былтырдан 
бері қалпына келтірудің 666,8 миллион 
теңгелік жобасын жүзеге асыруды қолға 
алып, бұл жұмыстарды «Балқаш Жібек 
жолы» ЖШС атқарып шыққан екен. Ау-
мағы 2201,78 шаршы метрден тұратын 
нысанның айналасы асфальтталып, абат-
тандырылып, сырты сайдингпен қапта-
лып, іші қажетті құрал-жабдықтармен 
және жиһазбен қамтамасыз етіліпті. Енді 
теміртаулық жастар осында келіп, бос 
уақытын мәнді де мазмұнды өткізе алады. 
Олар коворкинг, экология, КВН, тіл үй-
рену, жас отбасыларды қорғау, медиасау-
аттылық, саз студиясы, инклюзивті білім 
кабинеттерінде өздерінің ой-өрісі мен қа-
білетін дамытып, шеберлігін шыңдайды. 
Оларға құрамында педагогтар, психолог, 
заңгер, дәрігер, жаттықтырушы бар 34 
адам қызмет көрсетеді. Сондай-ақ, оның 
жуынатын, киініп-шешінетін бөлмелері 
мен асханасы да бар.

– Жастар орталығы үшін дәл осы 
жерді таңдағанымыз тегін емес, – деді 
Теміртау қаласы әкімінің орынбасары Са-
мат Зияшев. 

Себебі, оның маңайында қаламы-
здағы Қарағанды индустриалдық инсти-
туты мен 4 колледж, бірқатар мектептер 
орналасқан. Сондықтан, студенттер мен 
оқушылар үшін бұл өте қолайлы.

Сол күнгі салтанатқа арнайы ат басын 
бұрған облыс әкімі Ермағанбет Бөлекпаев 
пен Теміртау қаласының әкімі Ораз Тәуір-
беков әуелі екі қабатты ғимаратқа орна-
ласқан кабинеттерді аралап, қызметімен 
танысып, жастармен тілдесті. Атап айт-

● ӨҢІРЛЕРДІ ДАМЫТУ

Теміртау жастарына тарту
Теміртау қаласында тағы да облысымызда тұңғыш рет Жастар орталығы 

ашылды. Салтанатқа облыс әкімі Ермағанбет Бөлекпаев арнайы келіп, орта-
лық ғимаратын аралап көріп, қала жастарымен жүздесіп, әңгіме құрды.

Облыс әкімінің орынбасары Ерлан 
Құсайын аймақтағы тіл мәселесіне кеңі-
нен тоқталды. Қоғам белсенділерінің 
қолдауы мен Айтбай Жұмағұл халықара-
лық «Қазақ тілі» қоғамының облыстық 
филиалының төрағасы болып тағайын-
далды.

Қоғам белсенділерінің қазақ тіліне 
жанашырлығы көңіл қуантады. Десек 
те, тіл мәселесін негізге алып, әлеумет-
тік желіде әртүрлі кикілжіңге, әлеумет-
тік шиеленіске жол ашып беруге жол 
жоқ. Қоғам белсенділерінің пікірінше,  
тұтынушы азаматтар мен оларға қызмет 
көрсетуші та раптың екіжақты мәдени-
етті диалогын қалыптастыру – басты 
мақсат. 

Биыл «Тіл саясатын іске асырудың 
заңнамалық 2023-2029 жылдарға ар-
налған тұжырымдамасы» қабылданға-
ны белгілі. Тұжырымдама елдегі тілдік 
ахуалды жақсартып, өңірлік деңгейде 
өзекті мәселелерді шешуге ықпал етеді 
деген болжам бар.

– Тұжырымдамаға сәйкес об  лыстық 
іс-шаралар жоспары бе  кі тіліп, өңірлерге 
жолданды. Со нымен қатар, қоғам бел-
сенділерімен бірлесіп, бірқатар тың ба-
стамалар мен жаңа жобалар қолға алын-
ды. Мәселен, ел көп назар аударатын 
сала – ономастика бағытында біршама 
жұмыстар жүргізілді.

«Идеологиялық тұрғыдан ес кірген 
атаулары бар елді мекендер мен олардың 
құрамдас бөліктерін қайта атау жөнінде-
гі 2022-2025 жылдарға арналған» Жол 
картасына сәйкес  облыста 97 құрамдас 
бөліктің, 8 елді мекеннің (Осакаров – 7, 
Бұқар жырау – 1) атауы өзгертілді. Со-
нымен қатар, 18 білім беру мекемесінің 
атауын ауыстыру бойынша жұмыстар 
жүргізілуде, – дейді облыстың тілдерді 
дамыту басқармасының басшысы  Сал-
танат Әбеуова.

● ДӨҢГЕЛЕК  ҮСТЕЛ

Тіл төңірегінде 
мәселе көп

Аяулым СОВЕТ,
«Ortalyq Qazaqstan»

Тіл төңірегінде әлі де шешілмеген мәселе көп. Әсіресе, халыққа қызмет 
көрсету мен кәсіпкерлікте сын-пікірге негіз болуда. Осы орайда тіл жана-
шырларынан құралған қоғам белсенділері тіл саясатына қатысты мәселе-
лерді талқылады. Мемлекеттік тіл мәртебесін көтеру талқыға түсті.

Басқарма басшысының айту ынша, 
қазіргі таңда қала мен аудан әкімдік-
терінің ұсынысымен 245 құрамдас бөлік 
пен 17 елді мекеннің атауын өзгерту 
жоспарда. 

– Бұл бағытта бірқатар мәселе бар. 
Мысалы, кейінгі жылдары Қарағанды, 
Теміртау қаласындағы көше атауын 
өзгерту жұмыстары бәсеңдеп қалды. 
Саран мен Шахтинск қаласында қайта 
атау жұмыстары енді басталуда. Жалпы, 
қоғам тарапынан әр саладағы азаматтар-
дың мемлекеттік тілді білмеу фактілері 
жиі сынға алынады. Бәрі негізсіз емес. 
Жеке кәсіпкерлерді айтпағанда, мемле-
кеттік мекемелер әлі толық мемлекеттік 
тілге көше алмай отыр, оны мойында-
уымыз керек. Әсіресе, қаржы, техника 
салаларында қазақ тілі ақсап тұр. Оған 
мониторинг жұмыстары және қоғам 
белсенділерінің сын-пікірі көзді жеткізе 
түседі, – дейді Салтанат Әбеуова. 

Қоғам белсенділерінің пікі рінше, об-
лыстағы 2016-2019 жыл дар аралығында 
шығарылған «Са рыарқа – 2» оқу-әді-
стеме кешенінің мазмұны ескірді. Сон-
дықтан, заман талабына сәйкес «Са-
рыарқа – 3» 5 деңгейлік оқу-әдістемелік 
кешені мен оның арнайы сайтын ке-
зең-кезеңмен даярлау қажет. 

Басқарма тапсырысы бойынша жыл 
басынан бері «Абзал», «ЦУМ» сауда 
үй лері мен жастар коворкинг орта-
лықтарында, сонымен қатар, тіл оқыту 
орталығында сауда орындарының қы-
зметкерлері және жеке тұлғалар оқы-
тылуда. Осындай жұмыс Қарағанды, 
Теміртау, Балқаш, Шахтинск, Саран, 
Приозерск қалаларында және Абай, 
Осакаров аудандарында жүргізіліп 
отыр. Тіл туралы айтылғанда, ең бірін-
ші көтерілетін мәселе – көшедегі көр-
некі ақпарат пен жарнамалардағы тіл 
жағдайы. Кейінгі уақытта тек көшедегі 
емес, кәсіпкерлік нысан ішіндегі көрнекі 
ақпараттар да назарға жиі ілігуде.

қанда, шығармашылық сессиялар каби-
нетінде қыз-жігіттердің гитарамен қосы-
ла шырқаған әнін тыңдап, теміртаулық 
КВН-шілермен және жас экологтармен 
сөйлесті.

Осыдан кейін облыс әкімі акт залында 
қаланың белсенді жастарымен кездесіп, 
олар қойған сұрақтарға бүкпесіз жауап 
берді. Сол сұрақтардың бірі –  «Әкім болу 
қиын ба?». Оған қайтарған жауабында 
Ермағанбет Қабдулаұлы: – Әрине, оңай 
емес. Мен бұған дейін Астана қаласында 
үш ауданның, Қарағанды қаласының әкімі 
болғанымда және қазіргі облыс әкімі қыз-
метімде кезек күттірмейтін проблемалар-
ды шешіп, халықпен бірлесе жұмыс істеу-
ді мақсат етіп, «Әкім бол, халқыңа жақын 
бол!» деген қағиданы берік ұстанамын, 
– деді. 

Келесі бір «Қаламыздың жастарына 
қандай ақыл-кеңес айтар едіңіз?» деген 
сұраққа, облыс әкімі олардың мақсатшыл, 
ізденгіш, білімді болып, кітапты көп оқу 
керектігін, өзі соңғы кезде Черчилльдің 
соғыс туралы кітабын оқып жатқанын 
айтты. Сол сияқты ол ашық та емен-
жарқын әңгіме барысында, бос уақыты аз 
болса да, футбол ойнап, жаттығу залына 

барып, кітап оқуды ұнататынын жасырма-
ды.

Кездесу соңында Ермағанбет Қабду-
лаұлы Жастар орталығына ашық аспан 

астындағы кинотеатр сыйлап, жастармен 
бірге естелік суретке түсті.

Облыс әкімі аттанып кеткен соң сал-
танат одан әрі жалғасып, Теміртау қаласы 
әкімінің орынбасары Самат Зияшев қа-
ланың белсенді жастарына қала әкімінің 
Алғыс хаттары мен 100 мың теңгелік ақша 
сертификаттарын табыс етті. Марапатқа 
ие болғандардың арасында Түркиядағы 
жер сілкінісінің зардабын жоюға қатысқан 
Айдар Шорманов, қалалық көпсалалы ау-
рухананың эпидемиолог дәрігері Юрий 
Никулин, «Шаңырақ» волонтерлік орта-
лығының атқарушы директоры Ділназ 
Серікова, теміртаулық КВН Лигасының 
басшысы Алексей Ли, «Газель» үлгілі би 
ансамблінің жетекшісі  Айымгүл Нұғы-
марова,  «ҚарМет» АҚ ЛПЦ цехының 
слесарь-жөндеушісі Жомарт Рамазанов, 
Теміртау техникалық-экономикалық кол-
леджі директорының орынбасары Жұл-
дыз Мұхамедина, бокстан ҚР чемпиона-
тының жүлдегері Дәулет Күмісбаев бар.

Теміртауда Жастар орталығының 
ашылуына байланысты өткен салтанатты 
жергілікті «Айвори бэнд!» тобының өнер-
паздары қорытындылады.

Ермағанбет Қабдулаұлы өнертану 
профессорына облысқа келгені үшін 
алғыс айтып, мәдениет саласындағы 
өзекті мәселелерді талқылады.

– Біз сізді мерейтойыңызбен шын 
жүректен құттықтаймыз. Сіз елімізді 
насихаттап, мәдениеттің дамуына зор 
үлес қосып жатырсыз. Өзіңіз тәрбиеле-
ген шәкірттер әлемге танымал болуда. 
Осымен шектелмей, облысымызға жиі 
келіп тұрарсыз деп үміттенемін. Бола-
шақта біздің әртістермен де бірлескен 
жобаларды жүзеге асырсақ, – деді Ер-
мағанбет Бөлекпаев.

Ал, Кенжеғали Мыржықбай Қа-
рағанды облысында Жаңа жылды ме-
рекелеумен қатар, 70 жылдығы аясында 
бірнеше концерт беретінін айтты. Об-
лыста әншінің 70 жылдығы мен келе 
жатқан Жаңа жылды мерекелеу аясында 
Кенжеғали Мыржықбайдың концерт-
тері өтеді. Абай атындағы әдебиет пен 

Ержан ИМАШ,
«Ortalyq Qazaqstan»

Маэстро – 
Қарағандыда

Белгілі опера әншісі, шығармашылық қызметі жылдарында әлемнің 15 
елінде гастрольдік сапармен өнер көрсеткен Кенжеғали Мыржықбай ай-
мағымызға концерттік бағдарламамен келді. Әнші сонымен қатар, биыл 70 
жасын атап өтуде. Осыған орай оны аймақ басшысы Ермағанбет Бөлекпаев 
қабылдап, ел мәдениетін дамытуға қосқан елеулі үлесін атап өтті. 

Жазатайым жайттың дені Qarmet 
(бұрынғы АМТ), «Теміртау электрометал-
лургиялық комбинаты» және «Шұбаркөл 
Көмір» сынды  ірі өндіріс орындарында 
тіркелген. 

– Тосын жайдың негізгі себептеріне 
жұмыс берушілер тарапының жабдықты 
жаңғырту бағытындағы оңтайлы шешім 
қабылдамауы, құрылымдық бөлімше 
персоналдың қажетті штат санымен жа-
сақталмауы, жұмыс берушінің көбі қыз-
меткерлерді міндетті медициналық тексе-
руден,  ауысым алдындағы медициналық 
куәландырудан өткізбеуі сынды бірқатар 
факторларды жатқызамыз. Өндірістегі 
жазатайым оқиғалар әдетте үш жылға 
дейін жұмыс өтілі бар жұмысшылар ара-
сында болады. Бұл – жазатайым оқиға-
лардың 48%-ы. Қауіп нүктелері жұмыс 
берушінің тиісті бақылауы, тәлімгерлік 
жүйесі немесе еңбекті қорғау қауіпсізді-
гі бойынша нұсқаулығы жоқ нүктелеріне 
тән болуы мүмкін. Жазатайым оқиғалар-
дың тағы 66%-ы 55 жастан асқан жұмыс-
шылар арасында туындайды. Әдетте олар 
өздерінің ұзақ мерзімді кәсіби тәжірибе-
леріне сүйенеді. Кәсіпорындардағы қа-
уіпсіздік техникасына жауаптылар білік-
тілік талаптарына сәйкес келмейтіндердің 
тағайындалуынан да өрістеп жатады, – 
деді Ирина Любарская. 

11 айда жазатайым оқиғаларға қаты-
сты 170 арнайы тергеу жүргізілді, деп қо-
сты спикер. Барлық материалдар полиция 
органдарына жолданып, қазіргі уақытта 
істердің бір парасына сотқа дейінгі тергеу 
жүргізілуде. 75 іс қараусыз қалдырылып, 
ал, 87 дерек бойынша қылмыстық істер 
тоқтатылды. Тағы екі материал уәкілетті 
мекемеге жолданған. 

– Осы уақыт ішінде Еңбек инспек-
циясы 3 309 өтініш қарастырып,  онда 
еңбек заңнамасының нормаларын бұзу 
жайттарын анықтаған. Өңір кәсіпорында-
рында 669 тексеру амалы жүргізілді. Бар-
лық тәртіп бұзушылық турасында тиісті 
нұсқама беріліп, ал тексеру қорытындысы 
бойынша 100 заңды тұлға әкімшілік жау-

Еңбек қауіпсіздігі 
қаперде ме?

Облыстың өндіріс ошақтарында тек бір жыл ішінде ғана 115 жазатайым 
оқиға орын алып, 66 адам қаза тапқан. Бұл жайттар кәсіпорын қабырғасын-
да еңбек қауіпсіздігін қорғау нормаларын бұзу оқиғаларының жиілегенін ай-
ғақтайды. Жұмыскердің сауатын арттырып, жұмыс берушілер мен қызмет-
керлердің қауіпсіздік техникасын сақтауы бағытындағы түрлі  іс-шаралар легі 
ұдайы бақылауда. Жылдың 11 айында өндіріс аумағында орын алған жазатай-
ым оқиғалар жиілігі турасында аймақ басшысы Ермағанбет Бөлекпаевтың қа-
тысуымен өткен аппараттық кеңесте еңбек инспекциясы жөніндегі басқарма 
басшысы Ирина Любарская мәлімдеді. 

Ерқанат КЕҢЕСБЕКҰЛЫ,
«Ortalyq Qazaqstan»

апкершілікке тартылды. Салынған айып-
пұл сомасы – 16,9 миллион теңге. Бүгінде  
бұл қаражат көлемінің 91%-ы өндірілді.  
Өндірісте жарақаттану жайттарын азайту 
жөніндегі жұмыс Үкіметтің қаулысымен 
бекітілген, сондай-ақ, «Қауіпсіз еңбек» 
бағдарламалары шеңберінде іске асады. 
Қазақстанда бір жарым жыл ішінде мини-
стрлікпен уәкілетті органдар тарапынан 
2030 жылға дейін елде қауіпсіз еңбек 
тұжырымдамасы әзірленді. Бұл іргелі 
істер кешені жұмыс орындарындағы кәсі-
би тәуекел деңгейін төмендетуге, еңбек 
қауіпсіздігін қорғау саласындағы құзы-
реттілікті арттыруға, еңбек жағдайларын 
жақсарту бойынша экономикалық ынта-
ландыруды күшейтуге мүмкіндік береді. 
Осылайша еңбек талаптарын қорғауды 
үйлестірудің ұлттық жүйесі жетілдіріледі, 
кәсіби тәуекелді интегралды бағалаудың 
жаңа моделі енгізіледі және оның негізін-
де кәсіпорындардың цифрлық картасы 
жасақталады. Осы тұжырымдамаға сәй-
кес, мысалы, құрылыс алаңында, еңбек 
шартын  қорғауды жұмысты ұйымдасты-
рушы, яғни, бас мердігер жүргізеді, – деп 
түсіндірді ведомство басшысы.  

Өндірістік жарақаттану жайттарын 
барынша азайту үшін кәсіпорындар ха-
лықаралық, ұлттық стандарттарды енгізе 
отырып, Visual Zero нөлдік жарақаттану 

тұжырымдамасына белсене қатысады, әрі 
«Халықтық бақылау» жобасын іске асы-
рады.   

– Облыста 1 600 бас техникалық ин-
спектордың қатысуымен еңбек қауіпсізді-
гі жөніндегі 1 140 өндірістік кеңес құрыл-
ды. Өндірістік нысандарды аттестаттау 
да жүргізілуде. Бүгінге дейін 405-і атте-
статталды. Егер кәсіпорын өкілдері үш 
жыл ішінде еңбек заңнамасының норма-

ларын бұзуға жол бермесе, оларға сенім 
сертификаттары беріліп, нысан тексеру 
амалынан  босатылады. Ал, өндірістік жа-
рақаттанудың өсуіне жол бергендер про-
филактикалық бақылауға енгізіледі. Осы 
жылдың басынан бастап, 12 кәсіп орын 
тиісті бақылауға алынды. Бұған қоса, 
кәсіпорындар атаулы кезең-кезеңімен жұ-
мыстың электрондық форматына көшуде. 
Бірақ тау-кен металлургиясы саласында 
осы үдеріс әзірге төмен деңгейде. Аталған 
сұрақ үшжақты комиссияда да, жұмыс 
топтарының отырыстарында да үнемі 
қаузалып жатады, – деп атап өтті Ирина 
Любарская. 

Өңір басшысы спикерден кәсіпо-
рын берешегі туралы сұрады. Еңбек 
инспекция сы басқармасының басшысы 
осы бағыттағы еңбек инспекторларының 
тиімді жұмыс істейтінін атап өтті. Олар-
дың нұсқамалары 10 күн ішінде орында-
луы міндетті нормативтік құжат болып 
есептеледі. Нұсқау орындалмаған жағдай-
да, тиісті деректер жеке сот орындаушы-
ларына жіберіледі. 

– Жалпы, осы жылдың ақпан айында 
берешек 772 миллион теңгені құраса, осы 
күні  2,7 миллион теңгеге дейін төменде-
ген. Мұндай жағдайлар дереу шешіліп, 
тексеру амалдарына мұқтаж емес, – деп 
нақтылады Ирина Юрьевна.

өнер саласындағы Мемлекеттік сый-
лықтың лауреаты Осакаров ауданында 
және Е.Бөкетов атындағы Қарағанды 
университетінде өнер көрсетеді. 

– Қарағанды облысына келгеніме қу-
аныштымын. Өңірдің өркендеуіне тілек-
теспін. Жаңа жыл есте қаларлықтай 
болсын! Осы мүмкіндікті пайдаланып, 
барлығын ертеңгі концерттеріме шақы-
рамын, – деді опера әншісі.

Кенжеғали Мыржықбай 1953 жылғы 
3 сәуірде Шығыс Қазақстан облысының 
Аягөз қаласында дүниеге келген. Мұқан 
Төлебаев атындағы музыка училищесін 
және Алматы консерваториясын бітір-
ген. 

Әнші мансабын 1981 жылы Абай 
атындағы Академиялық опера және ба-
лет театрының солисі ретінде бастады. 
2012 жылдан Л.Гумилев атындағы Еу-
разия ұлттық университетінің «Кәусар» 
мәдени-ағарту бірлестігін басқарады.

Суретті түсірген 
Жангелді ӘБДІҒАЛЫМ

Салтанат ІЛИЯШ,
«Ortalyq Qazaqstan»

Бүгінде жасы алпысты ал қым
дап қалған Қылышбек – қасиетті 
Баянауыл өңірінің тумасы. Оған 
бұл өнер бабасы, заманында Арқа 
атырабына аты жайылған ұста 
Құлмағанбет Байбақыұлынан 
(18271893 ж.ж.) дарыған. Ол ту
ған жері Торыайғыр ауылында 
орта мектепті бітірген соң Ре
сейдің СанктПетербург Сурет 
академиясының қолданбалы өнер 
факультетін аяқтап, 2013 жылдан 
бері шәкірт тәрбиелеумен шұғыл
данады. Ел жағында жүргенде 
тәлімін көрген олардың алды 
өмірден өз орындарын тапса, ұл
дары Еркебұлан мен Марғұлан
ның Астана қаласында өз шебер
ханалары бар.

– Мен осы орталыққа тала
бы бар жеткіншектерді қабыл
даймын. Әуелде олардың саны 
60 болса, содан іріктеліп 20 бала 
қалды, – дейді Қылышбек. – 
Олар ға ағаштан түйін түю мен 
те мір илеудің қырсырын талмай 
үйретудемін. Балалар сандық, ке
беже, ожау, астабақ, ат әбзелдері, 
домбыра жасаумен қатар жүзік, 
сақина, сырға, шолпы, салпын
шақ соғу ісін де біртіндеп меңге
ру үстінде.

Тіпті, оның айтуынша, бұл 
ор талыққа қызығушылар өзге 
аймақтардан да баршылық екен. 
Мысалы, ұлытаулық Серік, Ерға

● ЕЛ ІШІ – ӨНЕР КЕНІШІ

Е.Бөкетов Қарағанды университетінің экономика және заң 
факультеттері түлектерді бакалавриат пен магистратураның келесі 

мамандықтары бойынша мамандар даярлайды:
«ITкәсіпкерлік және цифрлық экономика», «Математикалық экономика, статис

тика және деректерді талдау» (информатика + математика), «Экономика» (докторанту
ра бар), «Менеджмент», «Есеп және аудит», «Қаржы», «Мемлекеттік және жергілікті 
басқару» (докторантура бар), «Маркетинг және SMM», «Логистика», «Мемлекеттік 
аудит», «Әлемдік экономика», «Кәсіпкерлік және жобаларды басқару» (география + 
математика), «Туризм», «Мейрамхана ісі және қонақ үй бизнесі» (география + шет 
тілі), «Құқықтану» (докторантура бар), «Халықаралық құқық», «Сот және проку
рорлық қызмет», «Кәсіпкерлік қызметті құқықтық реттеу», «Қылмыстық кірістерді 
жылыстатуға және терроризмді қаржыландыруға қарсы ісқимыл және экономикалық 
қауіпсіздік», «Мемлекеттік билік және басқару органдарының қызметін құқықтық 
қамтамасыз ету», «Бизнесті заңдық қамтамасыз ету», «Жеке құқық» (дүниежүзі та
рихы + адам, қоғам, құқық). Мемл.лицензия: KZ83LAA00018495, «ҚР Білім және 
ғылым министрлігінің Ғылым және білім саласында сапаны қамтамасыз ету комитеті» 
28.07.2020 ж. берген, тел.: 8(7212)356405, https://buketov.edu.kz/, priemka@ksu.kz 

№685

Ағаштан түйін түйген
Қарағанды қаласының Майқұдық Мәдениет үйінде кейінгі бір жылда Қылышбек Жұматұлы 

Құрмантегінің «Атамұра» ұлттық қолөнер орталығы жұмыс істеп келеді. Ол қолының ебі мен 
икемі бар балаларды ағаш пен темірден халқымыздың қолөнер және зергерлік бұйымдарын жаса-
уға баулып, үйретумен айналысады.

станоктарына дейін бар. Бояудың 
түртүрі де жеткілікті. Тек қо
лыңа ал да, іске кірісе бер. Бірақ 
«Жетектеп қосқан тазы түлкі ал
мас» дегендей, ол үшін адамда 
табиғат берген дарын мен қабілет 
болу керек. Қылышбек ұстаз да 
бірінші кезекте осыны ескереді. 
Алғашқы күннен әр баланың та

Ержан ИМАШ,
«Ortalyq Qazaqstan»

– Үкіметтік комиссияның 
берген ресми дерегінше, кейінгі 
апаттардың барлығы техникалық 
қауіпсіздікті сақтамағаннан орын 
алған. Яғни, компания модерни
зациялауға қажетті қаражатты 
үнемдеген. Кәсіби мамандар жет
кіліксіз. Кадрлық мәселеде өрес
кел қателіктер жіберген. Біздің 
қорда компания басшылығы 
та рапынан кеткен қателіктерді 
дәлелдейтін құжаттардың кейсі 
бар, – деді «QARAQAR» құрыл
тайшысы Серік Ақылбай.

Сонымен қатар, қор 9 шетел
дік үкіметтік емес ұйымға жү
гінген. Солармен бірігіп келісім 
хат жазып, Лондондағы «Арсе
лорМитталдың» штабпәтеріне 
жолдаған. Ал, Люксембург бас
пасөзінде алпауыт компания
ны айыптау мақалалары жария
ланған.

– Біз осы әрекетіміз арқылы 
қоғамдық резонанс тудыра алдық. 
Мұндай материалдар компания
ның жұмысына кері әсерін тигі
зері сөзсіз. Сонымен қатар, біздің 
қор Англиядағы компаниямен 
келіссөзге келді. Әлгі компанияда 
600 заңгер бар. Кейінгі бір жарым 
айда олар біз жинақтаған құжат
тарды зерттеді. Олар да қарап қа
лып жатқан жоқ. Біз халықаралық 
кәсіпкерлік порталына да мақа
лалар жолдадық. Мақалада «Ар
селорМитталдың» Қазақстаннан 

● ӨЗЕКТІ

Кеншінің есесі кетпесін
«Кінәлілер жазасын алмады. Компания тарапынан берілетін қаржылай көмекті толық алма-

дық». Ленин атындағы және «Қазақстан» шахтасындағы апаттың салдарынан қаза тапқан кен-
шілердің туған-туыстары осылай деп шырылдап жүр. Жақынынан айырылған, инвесторда есесі 
кеткен қаралы жұрттың базынасын «QARAQAR» қоғамдық қорының өкілдері тыңдады. Арнайы 
жиын ұйымдастырылып, қордың атқарған жұмыстары айтылды.

Ерік НАРЫН,
«Ortalyq Qazaqstan»

қалай кеткенін ашық жаздық. Өр
кениетті елдер жауапсыз инвес
тордың салдарынан еліміз қан
дай трагедияларға ұшырағанын 
жақсы біліп отыр, – деді Серік 
Ақылбай.

Сонымен қатар, «QARAQAR» 
қаза тапқан кеншілердің туыста
рының моральдық зиянды өтеу 
кезінде құқықтары мен мүдде
лерінің бұзылғанын анықтады.

Қор төрағасы Алмат Қалым
бетов «АрселорМиттал Темір
тау» мен «Қорғау» деп аталатын 
кеншілер кәсіподағының арасын
дағы келісімді зерттеп жатқанда
рын айтты.

– Әлеуметтік кепілдіктер тү
рінде көзделген көмір өнеркә
сі бінің салалық келісімі бойын

ша төлеуге тиісті біржолғы 
жәрдемақыларды «АрселорМит
тал Теміртау» моральдық зиян
ды өтеу ретінде төлеген. Бірақ, 
кәсіподақта да, компанияда да 
моральдық зиян үшін төленетін 
қаржының мөлшерін белгілейтін 
құқық жоқ. Бұны марқұмдардың 
туыстары белгілейді, – деді қор 
төрағасы Алмат Қалымбетов.

Компания басшылығы мар
құмдардың отбасыларына бе
рі  летін 10 жылдық жалақыдан 
салық ұстап қалған. Қоғамдық 
қордың заңгерлері бұны заңсыз 
деп отыр. Ленин атындағы шах
тада қаза тапқан кеншілердің 
отбасына берілген қаржының 23 
миллион теңгесі салық ретінде 
алынған. Енді «QARAQAR» қо

рының заңгерлері сол ақшаны 
қайтаруға ниетті.

Төрағаның сөзінше, «Арсе
лорМиттал Теміртау» қаза тап
қан кеншілердің туыстарын тип
тік келісімге қол қойдырған. Ал, 
типтік келісімде «компания бізге 
қажетті қаражатты төледі» де
ген мәтін болған. Содан кейін 
сот компанияға ешқандай айып 

таға алмаған. Ал, марқұмдардың 
жақындары ештеңе талап ете ал
маған. 

– Осы мәселе бойынша еңбек 
инспекциясының басқармасына 
жүгінген едік. Өкінішке қарай, 
ешқандай жауап жоқ. Бірақ, сау
алымызға жауап алу үшін қолдан 
келгеннің бәрін жасаймыз. Бүгін
де компанияның иесі де, атауы 
да ауысты. Не болса да, соңына 
дейін баруға әзірміз. Қаншама 
кеншінің өмірін қиған апаттарға 
кінәлілерді жазалау – басты мақ
сатымыз. Үкіметтік комиссия 
жұмыс берушінің 100% кінәлі 
екенін айтты, – деді қор төрағасы.

Cуретті түсірген 
А.МАРЧЕНКО

Облысқа белгі тұлға, құры
лыс саласының ардагері, бірне
ше жыл қатарынан облыстық 
мәс лихатта аппарат басшысы 
қыз метін атқарған Жұмағұл Се
рікұлы Серіков 2023 жылғы 22 
желтоқсанда дүниеден өтті. 

Жұмағұл Серікұлы Қара ған
ды ғана емес, бұрынғы Жез қаз
ған облысына да танымал тұлға. 

Саналы ғұмырында өңір эко
номикасының дамуына айтар
лықтай үлес қосқан Жұмағұл 
Серіков еңбек жолын ағаш ұста
сы ретінде бастап, құрылыс са
ласындағы түрлі қызметтерде 
болды. 

Жұмағұл Серікұлы 1941 
жылы Қарағанды облысы, Шет 
ау  да нының АқсуАюлы ауылын
да дүниеге келген. 

1961 жылы Қарағанды поли
техникалық институтына түсіп, 
1966 жылы инженерқұрылыс
шы мамандығы бойынша бітірді. 

Еңбек жолын 19611970 
жыл дары Қарағанды қаласының 
«От делстрой» құрылыс басқар
масында ағаш ұстасы ретінде 
бастаған. «КарагандаЖилстрой» 
тресі аппаратында инженерэко
номист болып жұмыс істеді. 

Жұмағұл Серікұлы Шет ау
данының Октябрьдің 40 жыл
дығы совхозында құрылыс 
шебері, осы ауданның ауыл
шаруашылық басқармасында 
құрылыс инженері қызметін де 
атқарды. 

19701975 жылдары Шет ау
дандық атқару комитеті төраға

Жұмағұл Серікұлы СЕРІКОВ

сының орынбасары болды.
19761977 жылдары Алматы 

қаласында Жоғары партия мек
тебін оқып, бітірді.

19771980 жылдары Жезқаз
ған облыстық партия комите
тінің ұйымдастыру бөлімінде 
нұс қаушы, алғашқы партия ұйы
мы ның хатшысы болды.

19801999 жылдары Жез
қазған облысы, Ақадыр ауданын
да түрлі басшылық қызметтер 
атқарды. 

19992000 жылдары Қара
ған ды қаласы бойынша еңбекті 
қор ғау және техника қауіпсіздігі 
жөніндегі инженер.

20002008 жылдары Қара
ғанды облыстық мәслихатында 
ап парат басшысы қызметін ат
қарды. 

Жұмағұл Серікұлының жар
қын бейнесі жүрегімізде мәңгі 
сақталады. 

Қарағанды облыстық 
мәслихаты

«Ардагерлер ұйымы» Республикалық қоғамдық бірлестігінің Қа
рағанды облыстық  кеңесі еңбек ардагері, Шет ауданының Құрметті 
азаматы 

Жұмағұл Серікұлы Серіковтің 
қайтыс болуына байланысты отбасына, туыстары мен жақында

рына қайғыларына ортақтасып, шын ниетпен көңіл айтады. 

Рейдтің мақсаты – жұмыскер
лердің құқықтарын  қорғауды 
қам тамасыз ету. Шара барысында 
жергілікті атқарушы органдармен 
бірігіп, еңбек дауларын  шешуге 
арналған ведомствоаралық топтар 
құрылды. Осылайша, қос тарап 
жұмыс берушілермен проблема
лық мәселелер төңірегінде заң 
бұзушылықтарға қатысты шара

● ЗАҢ ЖӘНЕ ҚОҒАМ

Құқығың бұзылса, 
прокурорға жүгін

Қарағанды облысының прокуратурасы өндіріс орындарына 
тексеріске шықты. Олар  азаматтардың еңбек құқықтарының  
орындалуын тексеру барысында  20 мыңға жуық заңсыздықты 
әшкереледі. 

зы дейтін оқушылар жазғы де
малыс айларында осында болып, 
көп нәрсеге қолдары жаттығып
ты. Енді екеуі өз ауылдарында 
қолөнер шеберханасын ашпақ 
болып, ұста жабдықтарын сатып 

алған деп естиді.
Майқұдық Мәдениет үйіндегі 

Қылышбектің 30 шаршы метрлік  
шеберханасында балға мен бізден 
бастап, шапқы, үскі, түрпі, бұрғы
лау, жону, сүргілеу аспаптары мен 

лабы мен қадамына осы тұрғыдан 
қарап, сәл талпынысының өзін 
қолдап, көтермелеп отырады.

Қазірде шәкірттері оның айт
қандары мен үйреткендерін қа
ғып алып, тапсырмасын қалт 
еткізбей орындауға тырысады. 
Шеберхана бөлмесінің қабырға
сында ұстаздарының жағалай 
ілінген мадақмарапаттарына да 
көздері қанығып, одан да асқан 
шебер болсам деп ойлайды. Со
ның ішінде, оның «Экспо – 2017» 
көрмесінде күміс медаль, 2017, 
2018 жылдары Орта Азия елдері 
қолөнершілері арасында өткен 
сайыста 2 алтын медаль, 2018 
жылы Монғолияда тағы бір алтын 
медаль алғаны туралы дипломда
ры мен осы биыл Қазақстан Рес
публикасының Мәдениет және 
спорт министрі А.Оралов берген 
Құрмет грамотасы да бар. Әсіре
се, Омбы мұражайының қойма
сында жатқан жерінен ағасы Ал
тынбек тауып алып, осында әкеп 
іліп қойған ағаш ожаудың орны 
бөлек. Оны бабасы Құлмағанбет 
ұста 1883 Омбы қаласында көр
меге шығарғанда оны Буланже 
деген француз фотографы шырт 
еткізіп, суретке басып алған да 
екен. Соның көшірмесі де қолын
да. Қылышбек сондықтан да әр 
ісін бастаған сайын соларға қа
рауды әдетке айналдырған. Міне, 
сол бабасынан жұққан қасиетін 
кейінгі ұрпаққа аманат етіп, өзіне 
лайық ізбасарлар әзірлеп шығару
дан басқа мақсаты да жоқ оның.

ҚАРАҒАНДЫ

Cуреттерді түсірген автор

лар қабылдады. 
– Атап айтқанда,  биыл 200

ге жуық кәсіпорында болып, жұ
мыс берушілерді қолданыстағы  
нормалар жайында мәліметпен 
кеңінен таныстырдық. Өндіріс 
басшыларына  жұмысшылардың 
құқығын жіті сақтау және жалақы
ны уақытымен төлеуді  ескерт

тік. Соның нәтижесінде,  заңның 
орындалысын қадағалаушы орган 
өкілдері  мен атқарушы органда
ры биыл  жұмысшылар алдында 
берешек болған  3 кәсіпорын 358 
млн. теңгеге жуық  еңбекақы қа
рызын  қайтарды, – деді облыстың 
прокуратура басқармасының аға 
прокуроры Ерлан Түсіпов.

Бұдан былай қарай, құқығы 
бұ зылған жұмыскерлер прокурор
ларға тікелей шағымдана алады 
немесе 333335 сенім телефо
нына қоңырау шалып, мобильді 
топтардың көмегіне сүйенуіне бо
лады.  

Айтбала СҮЛЕЙМЕНҚЫЗЫ



Лас-Вегаста өткен UFC 296 тур-
нирінде Шавкат Рахмонов амери-
калық Стивен Томпсонды жеңіп, 
мансабындағы 18 жеңісіне қол жет-
кізгені мәлім. Қазір ұзақ мерзімді 
демалыста. Демалыстан кейін ок-
тогонға қашан шығатынын және 
алдағы жылға жоспарын да айтты.

– Шавкаттың сөзінше, жазда жұды-
рықтаса алатын сияқты. «UFC-ге қашан 
барамыз? деп сұрадым. Ол «жазда» де-
гендей болды. Жаттығуды жаңа жылдан 
кейін бастаймыз. Аяғының жарақатын да 
емдеу қажет, – деді Шавкаттың секундан-
ты Бауыржан Уталиев.

Кездесуге дейінгі бір сұхбатында 
«Мен келер жылы UFC чемпионы атағына 
таласқым келеді. Басты мақсатым – чем-
пиондық белбеуді иеленіп, Қазақстанға 
қайту», – деген еді Шавкат Рахмонов.

● Жарияланған мақала ав  тор ларының пікірлері ре    дакция көзқарасын біл дір мейді. 
● Жарнамалар мен хабар лан дырулардың маз  мұнына жарнама беруші жауап береді.
● Газетте жарияланған материал дарды сілтемесіз көшіріп басуға болмайды. 
● Материалдың жа риялану ақысы төленген   R

● АРАЛАС ЖЕКПЕ-ЖЕК

«2024-те чемпион
боламын!»

Дайындаған
Жәлел ҚУАНДЫҚҰЛЫ,

«Ortalyq Qazaqstan»

● ХОККЕЙ

Көшбасшы 
клубтан кетеді

Дерекке сүйенсек, «Сарыарқа» 
хок кей клубының шабуылшысы 
Ра дель Фазлеевтің клубтан кететіні 
ха бар ланды.

Ресей құрамасы сапында 2016 жылғы 
жастар арасындағы Әлем чемпионаты-
ның күміс жүлдегері, «Сарыарқаның» 
белді шабуылшысы Радель Фазлеев клуб 
директорына өзін босату туралы өтініш 
жазған.

Бұл шешім – спортшының өз көзқа-
расы мен болашаққа деген жоспарларына 
байланысты. 

Ағымдағы маусымда 27 жастағы ша-
буылшы Қазақстан чемпионаты аясында 
30 матч өткізіп, 25 (11+14) ұпай жинаған.

● ҚАЗАҚ КҮРЕСІ

62 жастағы бапкер
Шет ауданында тұратын күрес-

тен 5 дүркін әлем чемпионы Болат 
Манабаев 62 жасында қазақ күресін 
жандандыруға барлық қабілет-қа-
рымын арнап жүр. Арманы – арда-
герлер арасындағы аламанда елдің 
абыройын асқақтату және шәкірт-
теріне бар білгенін үйретіп, чемпи-
ондарды дайындау. 

– Жасымды сұрағандарға «1972 жыл-
ғымын» деп әзілдеймін. Немере бағып 
отырған ата болсам да, спорт – жан серігім. 
Күресте жеңіске жету үшін, қайтпас қай-
сарлық, әдіс-тәсілді орынды әрі уақытылы 
пайдалану және төзімділік қажет. Болашақ 
балуандарды қазақ күресінің қыр-сырына 
баулып жүрмін. Талапты балуандар өсіп 
келеді, – дейді тәжірибелі бапкер. 

Болат Манабаев – самбодан Қазақ - 
с танның 22 дүркін чемпионы. Биыл Ко-
реяда өткен Азия чемпионатында топ 
жарған. 

«Еліңнің әнұраны ойнап, чемпиондық 
тұғырға көтерілгенде жүйрік аттың үстін-
де келе жатқандай рухың тасып тұрады. 
Әсерін сөзбен айтып жеткізу қиын. Осы 
сезімді шәкірттерім де сезінсе деймін» –  
деп бөлісті ардагер спортшы.

● ПРЕМЬЕРА 

«Мен Гедда емеспін бе?»
Сәкен Сейфуллин атындағы облыстық академиялық қазақ драма театрында норвегиялық 

драматург Генрик Ибсеннің «Гедда Габлер» драмасының премьерасы қазақ тілінде қойылды. 
Аудармасын жасаған Әсел Асқарқызы болса, режиссері – Ғабит Мүсірепов атындағы Қазақ мем-
лекеттік академиялық балалар-жасөспірімдер театрының қоюшы-режиссері Дина Жұмабай. 

Салтанат ІЛИЯШ,
«Ortalyq Qazaqstan»

– Ғасырлық тарихы бар бұл мешіттің қа-
зақ үшін құндылығы зор. Еліміздің әр ауыл, 
аудандарында, қалаларында ерекшелігі ер-
теден бері келе жатқан көне мұралары бар. 
Ал, оның ішінде, ойып тұрып орын алары 
бұл, әрине, Қарқаралыдағы «Құнанбай 
қажы» мешіті. Талай құлшылықтың куәсі, 
Аллаға мыңдаған мадақ айтылған қасиет-
ті орынның бүгінге дейін сақталуының өзі 
жетістік. Дәл қазіргі уақытқа дейін онда жа-
мағат жиналып, сәждеге бас ұрады. Құдайға 
құлшылық қылады. Тіпті, Қарқаралы қала-
сының танымал орындарының бірі десек те 
болады. Өйткені, онда қыдырып, не саяхат-
тап барған туристердің көбі сол Құнанбай 
қажы мешітіне соқпай кетпейді. Міне, бұл 
да мешіттің танымалдылығын арттырады, – 

● БӘРЕКЕЛДІ!

Мүфтият үздіктері – аймақта
Қазақстан мұсылмандары діни басқармасының төрағасы, бас мүфти 

Нау рызбай қажы Тағанұлының бекіткен 2023 жыл – «Ислам және ізгі қоғам 
жылы»  аясында облысқа аты мәлім  Қарқаралы аудандық «Құнанбай қажы» 
мешіті жылдың  «Үздік аудан мешіті» атанды.  

Жан АМАНТАЙ,
«Ortalyq Qazaqstan»  

Шараны ұйымдастырушы Аманжол 
Жомартовтың айтуынша, еске алу турнирі 
арқылы сыртта жүрген ауыл азаматтарының 
басын қосуға ниеттеніпті. Шараға ҚР еңбек 
сіңірген бапкер Серғазы Бакиев, Әлем кубо-
гінің иегері, жасөспірімдер арасындағы Қа-
зақстан құрамасының аға бапкері Аркадий 
Топаев,  ҚР спорт шебері Қуаныш Қауашов 
және ел азаматтары қатысты. 

Турнир кіші футбол, арқан тартыс, қой 
көтеру, кір тасын көтеру түрлерінен ұй-
ымдастырылды. 

Футболдан І орынды «Томар» тобы алса, 

ІІ орынға «Томар-1» командасы, ІІІ орынға 
«Ардагер» командасы ие болды. Арқан тар-
тыста І орынды «85-Жеңіс» тобы, ІІ орынды 
«97-Қыран» тобы, ІІІ орынды «80-Құлагер» 
тобы жеңіп алды.  Кір тасын көтеру мен 
қой көтеруден І орын Нұрлыхан Жаркенге, 
ІІ орын Нұрсылан Жағыпаровқа, ІІІ орын 
Нұртуған Өмірханға бұйырды. Қой көтеру 
жарысында ІІ орынды Абылхан Әсірхан, ІІІ 
орынды Серікжан Жексенбай алды.

Өз тілшімізден 
Сурет шараны ұйымдастырушылардан 

алынды

● ТУРНИР

Азаматын еске алды
Облыс орталығында Қарқаралы ауданының тумасы Нұргелді Жомартов-

ты еске алу турнирі өтті. Жиналғандар спорттың бірнеше түрінен бақ сынады.

Басты рөлді М.Әуезов атын-
дағы Қазақ ұлттық драма теа-
трының актрисасы Саяжан Реал 
Бланко сомдады. Ал, өзге рөл-
дерді Қарағанды қаздрамтеатры-
ның актерлері орындады. Кеңес 
Жұмабеков – генерал Габлер, Ба-
уыржан Нұрмағанбетов – Йорган 
Тесман, Нұржібек Жансүгірова 
– Юлиана Тесман, Аружан Кале-
нова – Теа Эльвстед сахналады. 
Асессор Бракк – Аман Мұқашев 
және Эйлерт Левборг – Айдос 
Нұрмағамбетов.

Генрик Ибсеннің «Гедда Га-
блер» пьесасы алғаш рет 1891 
жылы Мюнхенде қойылған 
болатын. Сол кезде көрермен-
дер тарапынан лайықты баға-
сын алмаған драма жылдар өте 
келе әлемдік театрлардың негізі 

Су
ре

т о
бл

ыс
 әк

ім
ді

гін
ің

 с
ай

ты
на

н

● БҰҚАРАЛЫҚ СПОРТ

Тауға шық,
қуат ал!

Бітпейтін бір шаруа. Бала-шаға, жұмыс, таң атысымен 
шапқылайсың да жүресің. Үтірі мен сұрақ белгісі көп өмір. 
Кейбіріміз не үшін тыраштанып жүргенімізді де білмейміз. 
Ең сорақысы – осы. Ғұмырынан мән таппай жүргендері 
қаншама. Қазақ бұны – күйбең тірлік дейді. Мұндайдан 
адамның тәні емес, жаны шаршайды. Кейде кең даланы 
аңсайсың. Көз тастасаң шеті көрінбейтін, қиялың жүйрік 
аттай бауырын жазып шабатын, немесе, пырақтай қа-
лықтайтын маңғаз дала. Әсіресе, қар жамылған даланың 
көрінісі – керемет. Тап-таза ауа. Ешкім мазаңды алмайды. 
Ал, қасыңда жақсы әңгіме айтатын жаны жайсаң сапарла-
сың болса, тіпті, ғажап!

Ерік НАРЫН,
«Ortalyq Qazaqstan»

Қарағандыда сондай бір жақ-
сы орта бар. Анығырақ айтсақ – 
«Skif - Qaragandy» деген клуб. Ел 
ішіндегі жақсы-жайсаңды жинап 
алады да, қаланың шетіне тартып 
отырады. Серуендейді, спорт-
тық ойындар ойнайды, далада ас 
ішеді. Осы ортаға қосылуды ар-
мандап жүргендер бар. Басы-қа-
сында тізгін ұстаған еңселі аза-
маттар жүр. Тауда серуендеп, тән 
мен жанға қуат дарытады.

Өткен жексенбіде облыс 
әкімінің орынбасары Ерлан Құ-
сайын, есімі елге белгілі кәсіп-
керлер Төлеген Әшімов пен 
Ерлан Әшімов, Қазақстан Жур-
налистер одағының мүшесі Бо-
лат Сыздық, ақын Эльмира Сай-
лауқызы және басқа да қоғам 
белсенділері, қызмет жолында 
жүрген азаматтар жиылып, тауға 
шығып келді. «Qarly tauseruen» 
деген жарыс өткізді. Адам саны 
150-ге жуықтапты. Бұл шара – 
қазақтың даңқты батыры Бауыр-
жан Момышұлының туған күніне 
орайластырылған. 

Спорттық сайыстарға қа-
тысып, жеңімпаз болғандарға 

медальдар берілді. «Қасым» 
сериясымен шыққан кітаптар 
мен «Natige» сүт фабрикасының 
өнімдері салынған себеттер та-
бысталды. 

 – Бауыржан Момышұлы 
өзінің сарбаздарын тауда дайын-
даған екен. Тау дегеніңіз – шексіз 
қуат. Біз де рухымызды шыңдау 
үшін тауға жүгірдік. «Мықты-
мын» деген азаматтар қой көте-
руден жарысты. Турникке тар-
тылды. Осының бәріне қолдау 
көрсеткендерге зор алғысымды 
білдіремін, – деді белгілі кәсіп-
кер, қалалық мәслихаттың депу-
таты Төлеген Әшімов.

 «Qarly tauseruen» қысқы тау 
спорты түрлерінен бұқаралық 
жарыстар мен ойындарды өткізу-
ге жалпы басшылықты облыстық 
«Бұқаралық және балалар спор-
тын дамыту орталығы» КММ жү-
зеге асырады. Бұқаралық спорт-
тық жарысты тікелей басқару 
«Қарағанды облыстық спорттық 
туризм және туристік көпсайыс 
федерациясы» ҚБ-на және «Skif-
Qaragandy» тау спорты клубына 
жүктелген.

деді Наурызбай қажы Тағанұлы.
Кешегі Құнанбайдың ізі қалған тарихи 

жәдігердің әлі де қасқайып тұруы – жер-
гілікті жұрттың абыройы. Кез келген аудан 
тұрғыны мұны мақтанышпен тамсана айта-
ды. 

Сонымен қатар, «Мүфтият үздігі-2023» 
жобасы аясында Қарағанды облысы өкіл-

дігі әрбір бес бағытқа қарасты бөлімдерге 
жүктелген міндеттерді жоғары деңгейде 
атқарып, «Бес бағыт үздігі»  номинациясын 
иеленді. 

– Әуелі Алла, одан кейін мешітке жи-
налған барша жамағаттың ізгі тілек-ниеті, 
шынайы ықыласы деп білемін. 20 облыстың 

арасынан осы бір аталымды жеңіп алудың 
өзі нығмет біздерге. Бұл – жамағат пен 
имамдардың ортақ марапаты, – деді облыс-
тың бас имамы Естай Әбдіғали.

Сурет шараны 
ұйымдастырушылардан алынды

ретінде қабылданды.
– «Гедда Габлер» алғаш рет 

қазақ тілінде қойылды. Мен үшін 
бұл – эксперименттің бір түрі. 
Өйткені, аударма кезінде кейбір 
сәттерді жеткізу қиын. Ибсен – 
психологиялық театрдың драма-
сы. Осы тұрғыда актерлер үшін 
де, мен үшін де қиынға түсті. 
Премьера – мен үшін бас репе-
тиция. Әлі де болса, көрермен 
көзімен қарап, түзететін, тексе-
ретін, толықтыратын жерлері 
бар. Пьеса бағытынан ауытқыма-
уға тырыстық. Өйткені, «Гедда 
Габлер» – өте танымал шығар-
ма. Ол бірнеше рет сахналанды, 
фильмдер түсірілді, – дейді ре-
жиссер Дина Жұмабай.

Премьераға астанадан оны ау-
дарған Әсел Асқарқызы да келді.

– Аударманы шығармашылық 
жұмыс ретінде қараймын. Ең қы-

зықтысы – өзім аударған шығар-
маның сахнада қалай естілетінін, 
актерлердің оны қабылдауы. Сах-
налау барысында қандай да бір 
өзгеріс тердің орын алуы маған 
қызық. Екіншіден, бұл пьесада 
қоғамдық өмірдегі әйелдердің 
тағдыры қарастырылады. Көріп 
отырғанымдай, режиссер мен 
сахна суретшісі шығармашылық 
тұрғыдан келген. Адамдар аква-
риумдағы балық сияқты, бірақ 
бір-бірін түсінбейді. Бұл пьесада 
трагедия бар. Ол – адам өлімі-
не бей-жай қарау. Себебі, пьеса 
кейіпкерлері тірі болғанымен, 
өліден айырмасы жоқ. Автор 
махаббатсыз өмірді әшкерелей-
ді. Спектакльден кейін әркім 
өзінен «Мен Гедда емеспін бе?» 
деп сұрауы керек, – дейді Әсел 
Асқарқызы.

